
US envoy Steve Witkoff-i Russia Tir
Putin den ajuruteptsü

PSG nungi asayar Kvaratskhelia
ACL surgery agitsü

Ao Senden-i IMDH mozüki dak sentakba nung takangba kar agütsüba nung department-i
telangzü junga magütsüba ajanga mepelaba sayua Mokokchung CMO office shibangtsür

lungkak aitba mapang tangokba noksa nung angur. Mokokchung, 21st October, 2026

Sashimeren Jamir
Mokokchung, 21st October
(TYO): Ao Senden-i Dr.
Imkongliba Memorial District
Hospital (IMDH), Mokokchung
dak sentakba nung Directorate of
Health & Family Welfare,
Nagaland dangi takangba kar
agütsü, saka taginüba ama masü
telangzüba junga manguba ajanga
mepelaba sayua October 21
nungi tenzüka Mokokchung
Chief Medical Officer (CMO)
office shibangtsü tenzükogo.

"Ao Senden-i akangba ama
mataloktsü tashi Mokokchung
CMO office ya melapoktsütsü.
Tanü ya mezüngbuba lungkak
aiter saka sarkar nungi telangzüba
junga magütsüra, ano tanabuba
mera agitsü", ta Ao Senden Tongti
Zülur, Imtipokyim den iba
osangbeneri jembidang pai
metetdaktsü.

Ao Senden-i lungkak
aittsüsa tenzükba kuli: August
19 2026 nü Department of
Health & Family Welfare
Nagaland ajanga sarkar
tenzükertem transfer/posting/
replacement sangdong ka adoka
IMDH Mokokchung nung aliba
Sr. Specialist Dr. Tseizo Keretsu
(Radiodiagnosis) NHAK-i
transfer aotsü aser pa melena DH
Phek nungi Jr. Specialist Dr.
Weto Lomi (Radiodiagnosis)
arutsü liasü.

Anungji, Ao Senden-i IMDH
Mokokchung Medical
Superintendent dang Aug 24 nü
chitti ka zülua temelen maru tashi
tang teinyakdak (Dr. Tseizo
Keretsu)-ji khen mechioki sota
atatsü mepishi, saka department
tokolakbai doctor-baji chioktsü

M.S IMDH dangi 7th September,
2026 nü tetuyuba aru nung
doctorbaji sota meyuteti chiok,
ta angazüker.

Ao Senden-i takangba
agütsüba: IMDH nung
radiologist mali nüburtem
timtemba ngua, Ao Senden-i 16th
September, 2026 nü Principal
Director, Directorate of Health &
Family Welfare, Nagaland dangi
Chief Medical Officer,
Mokokchung, ajanga item
takangba asem ya agütsü.

Mezüngbuba nung, IMDH
nung Radiologist aser
Dermatologist temelen yoktsü,
tanabuba nung, mozüki tasen
(IMDH Block A) koba renema lir,
iba jagi tekaratiba nung ia
mesemtsüla, aser tasembuba
nung - doctor aser nurse
shirnoksa IMDH nung posting
sürnung tangalen attachment
nung yua lir, parnok ajak IMDH-
i yoktsüla, ta takangba agütsü.
Itemji anogo semer tsüngta mapa
küma inyaktsü AS-i takangba
agütsü, aji mesüra, parnoki
temeten asoshi mera agitsü, ta

zülur yok.
Health & Family

Department-i langzüba:  Ao
Sendeni 16th Sept. 2026 nü
züluba chitti-ji department-i 15th
October, 2026 nü langzüa yamai
zülua liasü. Mezüngbuba nung,
NHAK Kohima nung Sr.
Radiologist alibaji promotion
directorate-i aoba ajanga IMDH
Mokokchung nung aliba
radiologist-ji NHAK-i belentsüsa
aküm. Iba dak sentakba nung
trained Sonologist ka aser
Dermatologist ka dena IMDH-i
yoktsü lir, ta shia lir. Tanabuba
nung, IMDH nung aliba
Psychiatrist shiba DH Dimapur
nung attached sür yua lir,
attachment mapangji 31/10/2026
nung atemer, anungji, iba
sülenjibo pa nem mapang
mapuloktsüi 1st November, 2026
nungibo IMDH nung pa mapa
tenzüktsü. Tasembuba nung,
staff nurse 2 - Latongrenla Ao
aser S. Nungsangnungla nem
detachment order agütsüogo.
Pezübuba nung, IMDH nung
mozüki tasenba (Block A) jagi

yakta belentsü asoshi tetuyuba
agütsüogo, ta dept-i langzüba
chitti nung shia liasü.

Department-i langzüba Ao
Senden-i magizük: October 15
nü department-i langzüba chitti
ji parnoki magizüker, kechiyong
ibaji parnoki akangba ama masü,
anungji, 21st October 2026 nungi
onok mulungba nung mera agitsü,
ta Ao Senden-i 17th October
2026 nü Principal Director,
Directorate of health & family
welfare Nagaland dangi chitti ka
zülur yok.

IMDH nung posting saka
tangalen attachment nung
inyakertem: IMDH nung
posting saka attachment nung
tangalen inyakerji itemi lir - 1. Dr.
Rouvinuo Thenuo (Jr. Specialist/
attached to medical college
Kohima), Dr. Lanuyanger (M.O
Ayush/attached to DH Dimapur),
Tongpangkokla Ozukum (N.T/
attached to CON Dimapur),
Latongrenla (S.N/attached to
Akito PHC, CMO Dimapur), S.
Nungsangnungla (S.N/attached
to DH, Dimapur), Chubayangla

(S.N/attached to CON, IMDH
Mokokchung), Christina Litsase
(S.N/attached to Pungro CHC,
CMO Kiphire), Keneilouvinuo
Miachieo (N.T/attached to
Directorate H&FW, Kohima)
aser Imtirenla L. Pongen (S.N/
attached to CON, IMDH,
Mokokchung) parnokji lir.
Parnok rongnung Latongrenla
(S.N) aser S. Nungsangnungla
(S.N) nembo Detachment Order
yokogo aser tekaraba nung
IMDH nung duty inyaktsü
tetuyuba agütsüogo.

Tang IMDH nung MO/
Specialist yamai lir:  Tang
IMDH nung ya M.O ajak
senteper 20 lir, item rongnung Sr.
Specialist - 7, Jr. Specialist - 7,
Ayush M.O - 3, ARTC SMO - 1
aser Dental - 2 lir (Sr. Dental
Surgeon ka & Jr. Surgeon ka).
Radiologist Dr. Tseizo Keretsu
melen shinga arua mali. Dr.
Sutsüngkokla (Jr. Specialist
Dermatologist) tanü tashi mapai
marur. La indang osang tejangja
mali. Dr Moarenba (M.O
Pathology) aser Dr. H Jocob
Phom (M.O Gynecology) tena
study leave nung lir. Iba den ano
NSACS kübok ARTC nung M.O
ka, SNCU Contractual M.O aser
OST nung M.O post tazüng lir.

Tanü Ao Senden-i IMDH
semdanga Medical
Superintendent den ajurutepa tang
mozüki tasenba (IMDH Block A)
dak sentakba nung
jembishinütepa liasü. Joko
mozüki tasenba jagi aitsü asoshi
renemshiba indang MS-i sayua
liasü aser mapang tatsüka tsüngta
nung belentsü, ta osang ajanga
angazüker.

Takangba mataloktsü tashi maneni lungkak aittsü: Ao Senden

Kohima, October 21, 2026 (TYO):
Indo-Naga yimten tebilemtsü atema
akhümket, ajak adenba aser
agizüktetba lemtet ka agitsüla ta Chief
Minister aser Naga People's Front
(NPF) president Neiphiu Rio-i
Bodbarnü ayongzükogo.

Paisa olemteper ajak obang
meputep aliba toktsütsü aser Naga
nunger taginüba tongtsütsü ayongzük.

Tanü NPF 64 buba
Foundation Day benjung nung
CM Rio-isa Naga yimten
tebilemtsü ya NPF asoshi tongti
agenda lir aser terenlok,
rongsenketzüng renloktsü,
tangari arua shishilembatsü aser
mapa adoktsü atema tgeti atema
yimjung nüngdaker ta ashi.

Centre aser Naga political
groups tsüngda olemtep nung
NPF maden saka olemtepertem
tali sendakteptsü atema
teyariteper ka ama tongti shilem
agir ta paisa metetdaktsü.

Paisa olemteper telok ajak
dang nendaka inyaktsü,
angatettsü aser kija aser telok
madak Naga nunger taginübatem
temaba südaktsütsü ayongzük.

CM Rio-isa kin teloktem, civil
society organisations, arogotem,
kaketshir teloktem, tetsür, lanur aser
political party ajak külemi yimten
latettsü atema inyaktsü ayongzük.

Yimten melatetba ajanga
terenlok sota meyudaktsütsü aser
sorkari education, healthcare,
employment, rural livelihoods
aser economic opportunities
tajungba akümtsü atema maneni
inyaktsü ta paisa metetdaktsü.

"State sorkari Chief Minister's
Micro Finance Scheme, Nagaland
Startup Policy and Nagaland Skill
and Entrepreneurship
Development Mission. He also
cited the Chief Minister's Health
Insurance Scheme, Chief
Minister's Life Insurance Scheme
aser Nagaland State Rural
Livelihoods Mission amala
maparen balala tenzüka
entrepreneurship, self-
employment aser skill development
ajungketer" ta CM Rio-isa ashi.

Nagaland nung mezüngbuba
medical college amenokba aser
Nagaland Staff Selection Board
tentetba ya kanga tongtipang

alizüngtem atongba lir. Nagaland-
i rongsenketzüng aser
technology melenshiba den
külemi jajatsüla aser India
renlokba nungi tajangzük angutsü
dang masü saka shilem agitsüla
ta paisa ayongzük.

NPF züngsemtemi level ajak
nung telok akangshitsüla aser
taruba elections atema party
renemdang Assembly constituency
60 prong nung nübortem den
sendaktepa alitsüla ta Rio-isa party
züngsemtem ayongzük.

Paisa tawa NPF nung adenba
mesüra loktepba MLA tem,
lennirtem aser züngsemtem
pelashishia agizük.

NPF-i Bharatiya Janata Party
(BJP) den mapang talangka nungi
sendaktepa arur aser 2003
Assembly elections sülen
Democratic Alliance of Nagaland
tentetdang nung tesentaktep
yanglu ta Rio-isa ashi.

Paisa party lenisüba nung
tetsürtem aser lanurtemi shilem
tuluba agitsü ayongzük. Asenoki
taruba lennirtem renemtsüla aser
tebilemtsü khuret agütsütsüla ta ashi.

CM Rio-i Naga yimten tekaraba nung latettsü ayongzüker
Dimapur, October 21, 2026
(TYO): October 21, 2026 nü
Development Commissioner,
Nagaland office nung Prime
Minister's Development Initiative
for North East Region (PM-
DevINE) aser Ministry of
Development of the North
Eastern Region (MDoNER)
indang scheme balala inyakba
meyipa reprangshiogo.

Iba senden nung Dr. Vipul
Aggarwal, Joint Secretary,
MDoNER, Y. Kikheto Sema,
IAS, Principal Secretary &
Development Commissioner,
Nagaland aser line departments
nungi ketdangsürtem aden.

Joint Secretary, MDoNER Dr.
Vipul Aggarwal-i tang agi
tanabenbuba Nagaland semdanger
aser pai tongti mapatong indang
osang jangjatepa liasü.

District Headquarters, Peren
nung 50-bedded hospital;
Chumoukedima nung
multispeciality hospital aser
Peren Government College nung
indoor & outdoor stadium
facilities yangluba indang pai

osang metetpela.
Dr. Vipul Aggarwal-isa state

sorkar dang 16th Finance
Commission kübok
mapatongtem agütsütsüba nung
temulung agütsütsü aser
department tem dang priority lists
magütsüdang final allocation
figures matatsü ashi.

PM-DevINE kübok tongtipang
mapatongtem jungjunga tenük
yoktsüla aser tekaraba nung
tembangtsü merangtsüla ta Dr.
Aggarwal-isa ashi.

Nüngdakba mapatong atema
senotsü teyari agütsür saka
mapang shitak nung inyaktsüba
aser atemtsübaji kanga tongtipang.
Tanga Northeastern state temi
mapa junga inyaka arudar saka
Nagaland-i socioeconomic
development tajungba akümtsü
nüngdaker aser terenlok
mapatongtem shitak inyaktsüla ta
Dr. Aggarwal-isa shisem.

Joint Secretary, MDoNER Dr.
Aggarwal den külemi bangdak
line departments nungi telok kati
October 22 nü mapatong inyakba
tesemtem semdangtsü sentong lir.

MDONER-i Nagaland nung mapatongtem meyipa reprangshi

Dimapur, Mongputeni/
October 21 (TYO): Minister
for PHED & Cooperation,
Jacob Zhimomi-i October 21 nü
Niuland nung DC Niuland,
Additional General Manager
(NST) aser lokti lenirtem
matsüngdang Niuland aser
Dimapur na tsüngda Nagaland
State Transport (NST) Bus
service tenzüktsüogo.

Niuland nung aliba nüburtem
taginüba ataloktsüba atema
Zhimomi-i, Advisor for
Transport & Mining, DUDA
Temjenmenba aser Additional
General Manager NST A
Limasunep Jamir na dang kanga
pelaba lemsatep.

Pai district nung aliba
nüburtem dang sorkari agütsüba
facility ya takok tashi kanga

junga amshitsü aser sorkar
indang bus tem ya pei indang
ama anepalua aser khuret
angateta amshitsü ajungshia
liasü.

Zhimomi-isa, sorkari district
nung benoka inyaktsü aliba
maparen balala indang
metetdaktsü, kong Zubza
(Atughoki) ayong nungi Niuland
clock tower aser helipad tashi
black topping lenmang
yanglutsüba densema lir.

Tang yi tamajung shibelena
ayokba tali akümba aser district
nung moko agi yangluba
chiyongtsütem kanga amshiba
indang jembiba mapang pai
district administration aser police
dang iba tebilemtsü ya kanga
junga azüoktsü mepeshia liasü.
Paisa, GB tem aser Niuland Town
Council züngsemtem dang jila
yanglushitsü aser jila nung
merekmeju sentong tajung
benoka inyaktsü ayongzüka liasü.

Sentong nung Deputy
Commissioner Niuland, T. L.
Kiusumong Tikhir aser
Additional General Manager
(NST), A Limasunep Jamir natia
o tatsütsü jembia liasü.

Minister Jacob Zhimomi-i Niuland nungi NST bus service tenzüktsü

Jacob Zhimomi-i Niuland aser Dimapur na tsüngda
Nagaland State Transport (NST) Bus tenzüktsüba mapang
tangokba noksa nung angur.

Kohima,  Mongputeni/
October 21  (TYO) : All
Nagaland Taxi Association
(ANTA) Hq Kohima-i
Mongolbarnü sangdong ka
ajanga, taxi ama amshia aliba
pr iva te ga r i anishir  ka ti
October 17 nü Kohima nungi
Chiephobozou-i oya aliba
mapang tet sür  ka den
ta shiyim agi medemtsü
merangba, ozüng alema sota
ayuba a ser  mebenshit sü
yimya benshiba aitsüogo.

Osangbener tem den
sensaksemba mapang ANTA
treasurer  Kelhoukrhieli
Chielie den tanga executive
züngsemtemi ashiba agi, aija
alisang ya Suolahie Rüpreo'er
jabaso ar ishi küm 28 tain
Ruokuotuolie Rüpreo ta
jangjaogo. Pai Mongolbarnü
anüngdang 1:30 ako shi nung
gar i ya t anentsüba tesem
shitak nung manentsü aser
Chiechama-Botsa lenir anir
oa liasü.

ANTA-i, tetsürla aser par
kinungertem den pa rnok
nokdanga aliba lemsatepogo,
aser lai First Information
Report (FIR) benokba atema
la  nem tenüngsang agüja
liasü.

Association-i,  temzüng
ozüng benoka
inyaksangshir tem dang
tebendang kecha makai
taka rat iba nung ken o

bushisüngdang asütsü aser
aibelena a lir  nem tapet
temerenshi agütsüt sü
mepeshia metetdaktsüogo.

ANTA ketdangsürtemisa,
temelaba makai taxi  ama
private gari anishia alibatem
ya  a ssocia tion nung
züngoksema  ma li ta
jangjashitsüba den, iba amala
temelaba makai ga r i
anishir temi chichiba  taxi
anishirtem tenüng menüktsür,
ta ashi.

Nüburtem dang kümküma
alit sü ayongzükba  den
association-i, nüburtem dang
temelaba makai taxi ama gari
balala anishia alibatem ANTA
mesüra ken o dak sendaka
aliba  ketdangsür tem nem
metetdaktsütsü mepeshia
metetdaktsüogo.

Association-isa, tetsürtem
kümzüka toktsütsü atema
ajaki longjemer  inyaktsü
ayongzükogo.

Chielie-i ashiba agi, ANTA
Action Committee den traffic
police-i Kohima temeket aser
talisa High School junction
aser TCP Gate temeket nung
pr iva te gar it em taxi ama
anishia  aliba mapangshia
meita atadar.

Paisa, jenjang tapet agitsü
atema temelaba makai anishia
aliba  gar item ya dist r ict
administration nem osang
agüja arudar, ta ashi.

ANTA-i taxi anishir kati tetsür ka den
tashiyim agi medemtsü merangba aitsü

Kohima, Mongputeni/
October 21 (TYO): Eastern
Nagaland Peoples ' Union
Kohima (ENPUK) silver
jubilee Mongolbarnü Capital
Cultural Hall, PR Hill, Kohima
nung mungogo. Jubilee mung
ya "Honouring Our Past ,
Forging the Future" omen
nung ajemdaker munga liasü.

Benjungmung nung o
jembiba mapang Minister for
Parliamentary Affairs and
Power K.  G.  Kenye-i,
Nagaland anütoklen alirtem ya
kanga meranga inyakertem
aser sobaliba dak kanga junga
tera yangloka alirtem ta ashiba
den parnok statehood anguba
mapang nung state den külemi
jajayonga aruogo, ta ashi.

Frontier Nagaland
Territorial Authority (FNTA)

indang jembiba mapang
Kenye-i ashiba agi, autonomy
ta asüba ojanga ya Nagaland
anütoklen alirtem atema tasen
ka masü, ajisüaka yimsüsüba
aser ketdangsüba yimya ya
putu den apet balala asütsü
akok.

Pai,  taoba pututem
shisaluyim aser administrative
experience agi anünga liasü
saka tangbo lanurtem
shisaluyimertem aser  pei
wadang nung mongintem aika
kümogo,  ta ashi. Kenye-i,
nüburtem dang FNTA ajanga
autonomous tashi agütsüba ya
takokba tashi amshitsü
ajungshiba den iba ya maongka
ka aser  iba sempet ya
ENPUK indang silver jubilee
den denchiteper, ta ashi.

Kenye-i taoba mapang

tajangshiba tajung tamajung
ajak ya FNTA takok ngua
benoktsü atema tangazükba ka
ama agitsü ayongzük.

State anguba sülen Naga
nunger lokti tentet indang
jembiba mapang minister-i,
sen aser tanga rongsen balala
aika senoka aitba ajanga lokti
jenjang,  sobaliba aser
libalirotem tanem tanemi
melenshi aser  pei akaba
rongsen agi nisung odang
tenzüka liasü, ta ashi. Paisa,
rongsen ajanga mapang ka
nungbo Naga nunger lokti
taküm lidakja  aliba
tamendakdak aser tamangba
balala tashi meiti kümdaktsü
aser loktiliba nung tebilemtsü
taliba kümdaktsüogo, ta ashi.

Tang rongsen kanga
penbuba ya mapang ka

nungbo süitema aotsü imlaba
lemsatepba den pai,  taoba
mapang Naga nunger lokti
tentet  wangshia aliba
asüngsashitsü ayongzük.

Anütoklen aliba Naga
nungertem FNTA meshiba
mapang longjemer inyakba
atema tenüngsanga jembiba
mapang Kenyi-i, telongjem
maliba aser  telung nung
mangatettep aliba ya Naga
nunger  terenlok atema
tetsükdaktsü tulutiba lir, ta
ashi.  Küm 25 ajungba ya
tongtibang alizüng ka tongtetba
lir aser iba ya ENPUK asoshi
lepa reprangshitsü,  taoba
mapang tajangshibatem
asadangtsü aser  tarutsü
tajungba ka asoshi tejakdangi
aotsü mapang ka lir, ta pai
ashi.

Sentong ya asürtem nem
tetushi agütsüba mapang ka
agiba sülen secretary, Finance
and Property,  Nagaland
Baptist  Church Council
(NBCC) Rev. S. Noksa Chiu-
i sarasademer tenzük.
ENPUK president aser
planning committee convenor
N. Toshi Chang-i lokti pela
agizükba o jembi.

Jubilee sarasadem ya
SBLK nungi Rev. Thsadongse
lenisüba nung Kohima nung
ENPO pastor temi anir agia
liasü.

Sentong nungsa Konyak
Baptist Bumeinok Kohima
choir-i ken ka aten aser
ENPO vice president Andrew
Tikhir,  ENLU general
secretary Limaonen Chang,
APO tir Thejao Vihienuo aser
taoba ENPUK tir
Kekongchim Yim nungeria o
tatsütsü jembia liasü.

Maneni Elate Fusion-i ken
ka aten aser iba sülen alakteta
jaokeri o jembi. ENPUK
general secretary Shahsha L.
Menhahu-i tepela o jembi aser
TBCK women pastor Atsüla
lenisüba nung Kohima nung
ENPO women pastor temi
anir tatem sarasadem agia
liasü.

Eastern Nagaland Peoples' Union Kohima  silver jubilee mungogo

 Eastern Nagaland Peoples' Union Kohima (ENPUK) silver jubilee amungba sentong nung tangokba noksa angur.

Dimapur, Mongputeni/
October 21 (TYO): Police
force-i linük asoshi tongtibang
shilem agiba tushitsü atema
October 21 nü ya Police
Commemoration Day ama
amungtsü India sorkari
sangdongogo.

Iba dak sendakba nung District
Executive Force (DEF)
Tseminyu-i ayongzüka Bodhbarnü
SP office premises, Tseminyu

nunga iba anogo mungogo.
Sentong nung o jembiba

mapang SP Tseminyu, Talisunep
Imchen-i, police tem dang Police
Commemoration Day ya
mangyimba anogo ka masü saka
linük asoshi pei taküm bendanga
agütsürtem bilemtetba anogo ka
lir, ta ashi. Paisa, iba anogo
nüburtem tenzüktsü aser linük
kümzüka toktsütsü asoshi taliba
bendanga agütsüshir, ta ashi.

SP Tseminyu-i, taküm India
kübok tesem balala nung
temzüng ozüng benoka inyakba,
lokti anema inyaksangshirtem
nokdangba aser kiralongrartem
den raraba mapang police 186-i
pei taküm bendanga agütsüogo,
ta ashi.

Paisa, item tasü tait sepaitem
nem tetushi agütsü, shirnoki linük
kümzüka toktsütsü atema pei
taküm bendanga agütsüogo.

Tseminyu nung Police Commemoration Day amung

CJP lenir ana chioktsü atema Delhi High Court nem temepishiba agütsü

October 21, 2026 nü New Delhi nung 'Rashtriya Ekta Diwas' (National Unity Day) anogomong
nung osangbenertem senden ka nung Union Home Secretary, Govind Mohan (tiyong) den
tangartem tangokba noksa nung angur.

October 21, 2026 nü New Delhi nung Police
Commemoration Day nüngtem nung Union Home Minister,
Amit Shah-i 'Fight Against Drugs' omen nung motorcycle
rally tenzüktsüba noksa nung angur.

New Delhi, Mongputeni/
October 21 (Agencies):
Linük nung kanga tongtibang
tesem asem- Jammu &
Kashmir, northeast region aser
Maoists-i timtem agütsüba
tesemtem nung tangbo tesünep
aser terenlok lir, aser tang Home
Ministry atema tongti
tayongzükbaji temesepba mozü
lir, ta Bodhbarnü Union Home
Minister Amit Shah-i
metetdaktsü.

Amit Shah-i, 2029 küm
December 31 anogo tashi
nungbo linük nung temesepba
mozü meshimeshia samatsütsü
atema nükjidong yur inyaktsü, ta
metetdaktsü.

Bodhbarnü New Delhi nung
Police Commemoration Day
anogomong nüngtem nung
ayongzükba sentong ka nung
jembidang Shah-i, 2026 küm ya
Indian police atema kanga
tongtibang küm ka liasü,
kechiyong police-i taküm March
31 anogo tashi nung Maoists
telungpurtem samatsüogo, ta
ashi.

"Maoists ajanga 1981 küm
nung March 2026 tashi nung
linüki timtem aika ajangshia
aruogo. Security sepai 3,600
dak tali süogo aser tai maket
nisung 13,700 jungnüa süogo.
Linük terenlok lenmang nung

jajatsüsa police 3,600-i
tamendakdak yanglutsü," ta pai
ashi.

Police Commemoration Day
sentong nungji MP Krishna
Prasad Tenneti, MP Rajiv
Kumar, home secretary Govind
Mohan, Intelligence Bureau
Director Mahesh Dixit aser
Central Armed Police Forces
(CAPFs) nungi tongti
ketdangsertem aika aden.

Tangbo Kashmir, northeast
aser LWE agi kongshiba
tesemtem nung tesünep lir aser
terenlok tsütsü linük nung
tanüngba tesemtem den
toktepdar, ta pai ashi.

Maoists anema raraba
atema Shah-i talisa CRPF den
CoBRA battalion aser
Chhattisgarh police nem tetushi
agütsü.

Linük security tashi aittsü
atema election mapang, benjung
mapang aser longkak aitba
mapang ajak nung police-i duty
inyakba aser mapang ajak nung
arrtsü anükba atema pai police
nem tenüngsang agütsü.

Shah-i, 2026 küm tanüngba
aliba mapang aser taruba küm
asem tsüngda Home Ministry
atema tongti tayongzükbaji
linük nung temesepba mozü
samatsütsü atema inyaktsü, ta
ashi.

New Delhi, October 21
(Agencies): Cockroach Janta
Party (CJP) co-convenors-
Saurav Das aser Ashutosh
Ranka nati Delhi High Court
nung special executive
magistrate tetuyuba anema
temepishiba ken o ka
agütsüogo.

Holbarnü Mandir Marg
police station nung special
executive magistrate-i Das
aser Ranka na anogo anano
ananü judicial ket nung ayutsü
tuyua liasü.

October 13, 2026 nü Das
aser Ranka nati Jantar Mantar
süngküm alemdangba sülen
linük wako ayipshiba atema
tena apu, aser anogo pongunü
judicial ket nung agüja liasü.

CJP atema ken o jembitsür
Ratna Singh-i X ajanga, "Onoki
Delhi High Court nung ken o
benokogo aser rongdak süa ken
o angadangtsü mepishiogo.
Saurav aser Ashutosh na

aonung kata  jail nung
mamongtsüla.  Yimtenren
asaya ajanga tena temeden
magientsüla. Ochi obendang
angutsü atema
matadaktsütsüla," ta
metetdaktsü.

CJP-i, lenir ana mechioktsü
nükjidong nung metetsümonga
bail temepishiba ken o
angadangtsü menotsür, ta
aitsür.

October 13 nüji Das aser
Ranka na den CJP
züngsemtemi Jantar Mantar
nung linük wako ayipshi aser
chief election commissioner
Gyanesh Kumar anema
yimyim ayima liasü.

CJP otongdar Singh-i,
"Saurav Das aser Ashutosh
Ranka na anogo tenetnü tashi
jail nung puoktsüsa kuli kecha
mali," ta metetdaktsü.

Mongolbarnü CJP
tentetsang, Abhijeet Dipke-i pa
pusemertem dang pei kibong

züngsemtem den benjung
külemi mongang, ta mepishia
liasü.

Dipke-i, "Lenmangtem nung
volunteers aika dak azükba,
apuba aser reshikangshiba ni
nguogo. Ajisüaka asen
kibongtemi t imtem tuluba
ajangshir.  Timtem tuluba
ajangshibaji asen kibong
züngsemtem lir. Iba rara
raratsü atema asenoki
telemtetba agia liasü, ajisüaka
iba ya ajanga asen kibongtema
kongshir," ta metetdaktsü.

Pei kibong den külemi
Durga Puja benjung amongtsü
ajungshia pai, "Ni cockroaches
ajak dang taruba anogo ananü
ner kibong züngsemtem den
amongtsü mepishir. Benjung
balala atonger, aser tesüiba
anogo ishika tsüngda
tatalokbatem ajanga ner kibong
züngsemtemi nenok atema
shisabulua alitsüa akok," ta
metetdaktsü.

New Delhi, October 21
(Agencies): India nung sites
asem United Nations
Educational, Scientific & Cultural
Organization (UNESCO) indang
tentative list nung züngokogo, ta
Permanent Delegation of India
to UNESCO-i sangdong ka
ajanga metetdaktsü.

Sites asemji Andaman &
Nicobar Islands nung Karst-
mud-volcano Complex of
Baratang aser Andaman
Subduction Volcanoes na lir
aser Chhattisgarh nung Sirpur
Cultural & Archaeological
Landscape lir.

UNESCO World Heritage
Convention kübok Tentative
List nung shimba sites ji
jungjunga asadangba sülen
maneni World Heritage List
nung shimtsü. Iba maparen
atema inyakba asoshi
Permanent Delegation of India
to UNESCO-i Archaeological
Survey of India (ASI) dang

pelaba metetdaktsü.
India nung tang UNESCO

World Heritage Sites 45 lir aser
item rongnung cultural sites 37,
natural sites tenet aser mixed
site ka lir.

Taküm July ita nung ang
Sarnath nung aliba Buddhist
site-a züngoka liasü.

UNESCO World Heritage
Sites teimba aliba linüktem
rongnung India jenjang trokbuba
nung lir aser Asia-Pacific region
nungbo India jenjang tanabuba
nung lir.

UNESCO World Heritage
Sites teimtiba aliba linük ponguji
Italy (62 sites), China (61),
France (56), Germany (55) aser
Spain (50) lir, aser jenjang
trokbuba nung India (45) lir.

India nung mezüng 1983
küm site pezü shimoka liasü, aser
itemji Maharashtra nung Ajanta
Caves aser Ellora Caves na
aser Uttar Pradesh nung Agra
Fort aser Taj Mahal na liasü.

New Delhi,  Mongputeni/
October 21 (Agencies):
Bodhbarnü BJP MP Sudhanshu
Trivedi-i, nüburtem tenüng
nung longkak aitba tenüng
amer opposition telok kari India
tashi meitdaktsütsü meranger;
parnok nükjidongji rara
adokdaktsütsü aser asalentong
ajanga sorkar melentsü atema
lir, ta ashi.

Trivedi-isa, telok kari onük
asem ataloktsü atema inyaker-
nija tajangzük angutsü atema,

loktiliba nung telemsa
adokdaktsütsü atema aser India
nunger sobaliba aser yimsü
sempadaktsütsü atema inyaker,
ta metetdaktsü.

Paisa, LIC, HAL, SBI aser
SEBI ama institutions nem tai
tongloktsür, iba denji külemi
vaccines, electronic voting
machines (EVMs) aser
electoral rolls a tema tai
tongloktsür, ta ashi.

"Item ama takhangba
agütsüba ya Ravana dak

tekolak ter keta aliba amai lir.
Tekolak ka tangzükra
idangyongjisa tekolak ka
adokba amai lir. Parnok
takhangbaji iba denji kasa lir.
Takhangba ka ataloktsüra
idangyongjisa ano takhangba
balaka agütsür," ta pai ashi.

Opposition-i sorkar
melentsü atema merangbaji
tamakok angutsü, ta pai ashi.

Electoral roll yanglutsü
atema agiba Special Intensive
Revision (SIR) nung inyakyim
meshidak liasü, ta aija Chief
Election Commissioner
Gyanesh Kumar anema
longkak aitba mapang
opposition lenir aikati 'sorkar
melentsü' atema tayongzükba
agütsüogo.

Senior advocate Prashant
Bhushan, All India Students
Association (AISA) Tir Neha
Bora aser Congress par ty
otongdar, Pawan Khera
nungeri osangbenertem senden
nung sorkar melentsü olen
jembiogo, aser  iba dak
sendakba nung Trividi-i
opposition aitsür.

Opposition kari India tashi meitdaktsütsü meranger: MP Sudanshu Trivedi

India nung site asem Unesco
World Heritage tentative list nung lir

2029 küm tashi nung temesepba
mozü samatsütsü: Amit Shah



OLEMSABANG

DIMAPUR  THURSDAY,  OCTOBER (MONGPUNTENI)  22, 2026

YIMOBILEM (EDITORIAL)
TIR  YIMYIM

TIR YIMYIM, DIMAPUR YANGTEPNÜ (THURSDAY) MONGPUTENI (OCTOBER) 22, 202644

Ojala tsüngrem !

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Hindu yimsü o Khristan yimsü na tetsüngda kaji,
Khristan –tem asoshi Tsüngremji tebu lir,
anungji Tsüngrem dang oba ta ajar, ajisüaka

Hindu nungertem asoshibo tsüngremji tetsü lir, anungji
oja Durga (Durga Maa) ta ajar. Adangji, Tsüngremji obala
dang masü saka ojalaa asütsüa akok, aji kecha masü,
kechiyong Tsüngremji Tsüngrem, aji nisung kolok agi
angatettsübo tasak. Ajisüaka, yimsü ana tetsüngda ya
Khristantemi nisung  tenük agi manguba taküm Tsüngrem
tamang agi külemer saka Hindu nungertemi nisung teka
agi yangluba süngyanglu tenük agi ngua külemer. Aji oda,
tang ama Hindu nunger tamangba yimsü benjong ‘Durga
Puja’ amongba mapang ya parnok benjong amongdak
sü ki ajak nung sen aika jenjang süngyanglua tapu balala
yur itemji külema benjongteper. Item süngyanglutem
ajakji tebur masü saka tetsür asütsü, kechiyong itemji
Ojala Durga (Durga Maa) lir. Hindu nungertem asoshi
Durga ya  jala tajung ka aser tetsü tajung ka dang masü
saka ano temenen tamajung koktetba nokinketer ka lir.
Aji oda, Hindu nunger tar otsü nung ashiba agi, Durga
tsüngremi jang shiruru ama temenen Mahishasura
tepsetba takok jagi temenen madak takok tulu angu ta
züngshir.Iba takok benjongji Durga Puja ya lir. Durga Puja
tetezü Durga külemba mapang lir. Ashiko, asenok
Khristan purtem Arogo Zonizüng ( Arogo Calendar) nunga
karibo Durga Puja nung sodi enoka agitsü asoshi ‘Durga
Puja’ ta enoka alitsüa akok, tetezüji arogo nungertem
asoshia iba anogoji Durga külemba anogo asütsü
shimtetba amai adoker, anungji kodang aji jungjunga
bilemdangdir,Arogo calendar nung Durga Puja ta enoka
alibaji mapet aser shitak masütsü. Hindu nungertemi
amangbaji, ojala Durga tsüngremi par chir pezü Lakshmi,
Saraswati, Ganesh aser Kartik anir küm nung khen alimai
alua anogo pungo amongtsü alur. Item anogotemji takzüa
lir ojala Durga tsüngremji külemtsü asoshi Durga Puja
ya amunger. Atangji, iba Durga Puja ya tsüngrem külema
amungba anogo dang masü saka kinunger aser
medemertem den pelatepa amungba benjong mapang
ka lir. Aji oda, küm piyong nisung ajak pei pei mapa nung
meranga inyaka arur, iba Durga Puja benjong mapang
yabo nisung ajak süoshia tasen agir pelatepa amungba
mapang ka lir. Aji oda, benjong amungertem asoshi ojala
Durga süngyanglu külemtsübaji kanga tongtibang
asünungji, talisa West Bengal aser Assam state-tem
nungbo sen aika endoka sü ki topur junga yanglur, yangji
süngyanglua sen aika jenjang alia bener arua yur külemer.
Iba jagi, süngyanglu yanglurtem asoshibo Durga puja
mapang ya sen kanga junga aaba mapang lir. Iba Durga
süngyanglu ya nisung mashie yanglur masü saka akhi
mapang nungi süngyanglu yanglua aruba kin aser
kibongtemi dang yanglur. Aji oda, süngyanglu ya  shitakba
agibo Ganges  ayong nungi teptetba ali agidang yanglur
aser tesüsa Ganges ayong nungsa endoker. Iba
süngyanglu nung tenükbo Durga puja amongtsü anasa
Mahalaya ta ajaba mapang tenzükba anogo nung dang
süngyanglu yanglurtem rongnung tain kati yanglur,
kechiyong iba anogo ya ojala Durga tsüngremi temenen
madak takok ngur alimai alutsü tenzükba anogo lir ta
Hindu yimsü amangertemi amanger. Joko, tanübo Durga
Puja ya India nung dang masü saka India nunger alidak
alima tesem ajaklen kanga lungsua amonger. Iba benjong
yagi Hindu nungertem lungjemdaktsür aser nisungtem
teka mapa agi inyakba sobaliba mapatem aika
mesamadaktsüi benshir. Item mapatemji benjong
amungtsü tekülem ki yangluba aser süngyanglu yangluba
mapatem nung reprangtettsü. Adangji, Tsüngremji obala
aser ojala, anungji obala aser ojala na pronglai asenok
koda meim yamaji kati ka meimtepa alitsübaji India
nungsa tenüngdakba asütsü..

TEMONG MAKA MASÜ JANGJAJANGJA
PUSHITSÜLA

~ Süpongnüngsang Longkümer, Tir village  Chumukedima

Meimchir Yisu Khrista dak amangertem Laishiba mezüngra kotaki
maotsü ta mali,yamaji Laishiba züngtetta raa metettertem tang kotaki
aotsü ta mali,saka shibai Yisu tesayuba dak amangtetter parnok kotaki
aotsü. Saka tongtipang kaji shirnoki Tsüngrem tenzüktsü nangzüka
azüng itemburtemi Laishiba dak temulung magütsüra tebilemtangtsü
lir ta angatetter. kechaser arogo nung tenzükba jagi tang tenangzükbaji
apensar masü, saka Lai teti zünga aser angatetta taküm agi sayutetra
pa/la dak nungi karbosa kotaki aotsü ta angatetter. Laishirtem ajaki
Tsüngrem tenzüktsü tejangraba nung azünger saka mapa mengura
karipo lai mezüngtanger mesüra karbo theology mazünger dang nungi
tamajungba ajurua arur.Anungji itembur bei temulungtetba masü ta
yimya jagi metetdaktsür. Anungji saksalemshir ayongteple ken agi
nüpurtem ajongmesule ta asünung aji tanüla temeshi mapa jongkai
adoktsür. Laishiba rongnung tatempangba jongkai adok tapu ya lir,
saka aikati ya azüngtsü tsüpur tetezü  toyua aliba Laitem pushia
azüngtsü mejangradaktsür saka mezüngra ratettsü makoker sürapangla
ajipo  mojingi nokdanger ta angatetter. Kechaser JA angatettsü atema
tejen aser tasen Lai nung Lai tapu aser tekong ajak sayua lir. Tanüla
temeshi-I tape agi meimchir dak mapa meinyaker, Pai Yisu khrista
kuli asütsü Yisu melena alimai aru, anungji shibaisa ni Yisu dak jichia
amanger ta nangzüker parnok mulungjang nung temeshiba tanülai
mapa inyaker ashe tanüla tamangji tambo masü, kechaser aikati spirit
of faith pushir. Tanü alima yimya agi Tsüngremi arogotem asatanger
ama, küm tetenzük nungi arogopur ajak asentenshi tenzüker saka ita
pezü lirpo moatsü ajurur itangjibo ajak limabur ama,ajisür külen ita
pezü lir külen tsüngrem mong ajurur, Item benjong nung tsürapori
penshia aruba otsü mamatsü asoshi ken ou metettertemi otsü tatongi
shia kimak tenzüka longsutepba tembanger. JA tapu 2,3 nung arogo
tenet asatangba angur item rongnung Smerna arogo aser Filadelfia
arogo dak Tsüngrem kanga pela, saka parnok pongu dak mepela, pongu
rongnunga Laodikia arogojisa tamajungba sayur saka Tsüngremi shinga
maidok odang metongshitsür. Kechaser Petinu tenetji arogo tenyartem
(Pastortem) Milen tenetji (Arogo tenet) JA 1:20 Tsüngremi tenüng jatetta
renemba angur. Anungji pa dak amanger asoshi tekülem ki yanglu
aser iba ki dangji sarasatemba ki ta pai jatsüogo. Anungji Pastortem
ajanga arogoji yanglushitsü ajongshir ashe arogoji mesamatsütsü. Saka
Pastortem tashe maitba totetta metongshitsüba angatetter. Anungji
kodangsa tenlaki dang sarasatemer litir San nükertemi Tsüngrem ou
aser sarasatem agi yari nungpo Tsüngremi arogo yanglushidaktsütsü
toyubaji pastortemi angatettsü nongloktsür.

Yisui pa nütsüng Yohan tang Tsüngrem ou tashe indang tongmelang
ama saka tapensa metetdaktsür, pa teka tajichi nung Petinu tenet
liasü, Pa tepang nungi anatsü nok techira ka adok,aser pa tejakji anü
ama sentsüpranga sashi-sashia liasü.JA 1:16 Kü tangatetba ka Pa
tepang nungi anatsü nok techira ka adok ta aliba yapo temeshipur
aser temenenpu atema Kotak aser Molumi renemba Tsüngrem.(Ni
tetenzük aser tatempong)

Kechiyong Tsüngrem ou taküm aliba aser teyakyak, (Active) aser
anatsü nok ajak dang nungi Tsüngrem ou techiraba; aser taküm o
tanüla, tatentep o tenüngla ya ajak atetta bendangtetba, temulung
tebilemba shisatsü aser tasa asaba yakta metetba lir. Ibri 4: 12 Isa 49:
2. Akidang koba noklang nok anatsü noklem, nokpu aser nok talakjia
kasasa taju aser techira aser tintang liasü, iba yagi merang tilapo odang
leptangtetta techira liasü ta angashia aru iba dang nungia Tsüngrem
ou sa techiraba.Tsüngremer mapa dak meimchiri ajizüker ashe
Tsüngremi meimchir mapa dak majizüker saka asenok nem
angatetdaktsütsü asoshi meimchir meyong noklang agi Pa ulutsür.

1976 küm nungi küm ishka asentenshi tulu agi arogotem tanüla
temeshi agi makyonga alimapur aika temulung meyipba yanglushi
tenzük. (Tanüla mapa) Saka kobe melie arogo aika raksa (Mojing mapa)
iba sullen asentenshi arogotem tenzük aji tang masü sarasatem tesep
tenzükyonga arudake. Alima nung asenoki Yisu mangur saka pa melena
Tanüla temeshi ajanga Yisu akizüker dak sayatenya mapa inyaka
arudake saka temeshibur ajak ayipba or kelen nungipo alima aser
kotak nung temeshi tanüla majurutsü saka kotak nunga Yisui yimsü
süa lia küm meyika asoshi temeshipu ajak anir alimai arua  paisa
yimsü asütsü Laishibai sayur. Anungji iba nung atentsü asoshi
Tsüngremi akinüba ama yanglushitsü tang mapang lir. Tsüngremi iba
ocet  azünger ajak moajang.



Khristan Ain Adokba
Ain adokba temenen tebenshi. Ne ain adokba

manung anü teludaktsü.  - Efesa 4:26.
Ain adokbai Khristan taküm raksatsüba ama

tanga mapai meraksatsür. Ain adokbai pei sasa
azüokba samatsür aser asenoki tanga mapang nung
meinyakba mapa inyaktsü ajungshir. Maneni ain
adokba lira, ibaji taku akümer aser asenok
mulungjang nung tajung bilemba ajak chimar.
Laishiba nung tamangertem dang maneni ain
adokba indoktsü aser shi jangraba temenentem rong
nung ka ama züngshitsü sayur (Efesa 4:31).

Efesa 4:2 nung shia aliba o amshia asenoki
asenok ain adokba metentsütsü aiben meranger!
Yisui ain adokba tenla ki meshitettsüba "temeshi
ain adokba" ta kuli agütsür. Efesa nung temenen
menaba ain adokba indang ashir. Yisui  temenen
memenai ain adoktsü koka liasü. Kodang Yisui
tenla ki meshitettsü, Yisu ain adoka liasü ta
Laishibai mashir (Mathi 21:12-14; Mark 11:15-18;
Luke 19:45-46).

Laishiba agi asenok ain adokba metentsütsü
merangba asenoki kümdangtsüla. Efesa 4:31 nung
ain adokba ajak indoktsü asenok nem ozüng
agütsü. Iba tetezü ochiba asoshi asenok tangatetba
mesüra tejangraba ajak makatsüla ta masü. Iba
tetezü koba agi asenok temenen menadaktsür item
temenentem indoktsü ashir. Ain adokba agi
Tsüngrem telangzükba mapa bener marur; iba yagi
Tsüngrem mapa tsükdanger.

Mapa kar nung na temeshi ain adoker ta nai
bilemra, ne mulungjang nung temenen memenai
ain adoker asü masü shisadangang. Ne ain adokba
jagi na khristan kati mejembitsü o jembir asü masü
mesüra tangar anema miim o jembia senzür asü?
Ne ain adokba jagi nai Tsüngrem memeteti aliba
yimya atemzüktsü adokdaktsür asü? Ne ain adok
jagi kar dang Khrista mesük temeim mapa inyaktsü
noktanger asü? Ne ain adokbaji nai shisadangtsüla
aser iba nung temenen kar danga lira indoktsütsü
Tsüngrem dang asüngdangang.

Koinonia Baptist Arogo nung Evangelistic Men's Camp ayonga agi

October 21, 2026:
Guanajuato, Mexico nung nisung
kari pastor ka aser pa kinüngtsü
na par kima khaset, ta osang ka
ajanga metetdaktsü.

Įngel Gonzįlez ya Calvary
Chapel Irapuato nung tongti
pastor liasü.

Nisung anati kinüngtsü tena
dak injang khaloktsüba sülen
pastor iba tesem nungjisa

süadok aser pa kinüngtsü, Irįn
Montes bo ambulane nung anir
aoba mapang asü.

Pastor Gonzales-i asüpila
sentong ka ketdangsüa agiba
sülen kidangi meyipa aruba
mapang nung par kima tena dak
injang khaloktsü.

Mexico nung
ketdangsertemi iba tatalokba ya
bushisüngdang tenzükogo aser

temelung melemi nisung kabo
pua lir.

Calvary Chapel
organisation-i sangdong ka
ajanga, "Arogo temelung raksar
aser tang ama mapang ka nung
nenok sarasadem nüngdaker.
Mexico tesem balala nung aliba
Calvary Chapel-i mangyimer.
Iba Arogo aser takoksa angur
kibong atema sarasademjang,"
ta metetdaktsü.

Facebook post ka ajanga
Calvary Chapel-i, "Iba ama
mangyimba mapang ka nung
Tsüngremer tenangzükbatem
ajanga onoki anisüngzük angur.
Ajisüaka iba mapang ka asenoki
meyipa reprangshitsü mapang
ka lir. Asen taküm ya kanga
senti aser mapang ajak nung
tanela renemshia alitsüla.
Mapang alidang Tsüngrem
bushitsüla," ta metetdaktsü.

Pastor aser kinüngtsü nati
arrshi küm 18 jabaso Matthew
aser jala Dorothy (17) na
toktsür pilaogo.

Mexico nung pastor Ángel González aser pa kinüngtsü na khaset

Koinonia Prayer Centre Tsiesema Basa nung Koinonia Baptist Church nung pastor aser Kohima
Bible College Principal, Rev. Dr. Zotuo Kiewhuo den camp nung adener arrshi küm 60 ser
temapurtem tangokba noksa nung angur.

Kohima, Mongputeni/
October 21 (TYO): Koinonia
Baptist Church Men's
Fellowship-i Koinonia Prayer
Centre, Tsiesema nung 25buba
Evangelistic Men's Camp
ayongzüka agiogo.

Iba camp ya October 16
nungi October 20 tashi agi.
Anogo pongunü tanela
asentenshi sentong nungji tebur
209 shi aden, ta Arogoi
sangdong ka nung metetdaktsü.

Iba camp omenji Lipok 39:2
nung ajemdaker agi. Iba Lai
tekong nung yamai zülua lir,
"Yosef den Kibuba liasü, aser
pa sadoksadoka ali, aser Ijip
nunger Kibur kidang ali."

Iba sentong nung Tsüngrem
O jembirtem aser shisalen
sayurtemji Koinonia Baptist
Church nung senior pastor aser
Kohima Bible College Principal

Rev. Dr. Zotuo Kiewhuo,
Women Department nung
mendenpula Medotseilieu
Kiewhuo, Leader for Christ
International nung Tir Rev. Dr.
Tseibu Rutsa, Koinonia Baptist
Church nung pastor H. Rokopra
Mekro, Youth Department nung
mendenbuba aser pastor
Neibalie Kiewhuo, Koinonia
Baptist Church nung assistant
pastor aser Koinonia Baptist
School nung Managing Director
Menuosielie Üsou nunger liasü.

Kasa sentong nung General
Medicine specialist Dr.
Keneinguzo Zumu-ia jembia
liasü.

Iba camp nung telok pezü
lemsar shilem balala agi aser nija
aser team nem sempet agütsü.

Best Camper awards ji
Gideon telok nungi Nengleng
Phom aser Keduokhrietuo na

nem agütsü, Joshua telok nungi
Vizokholie Solo aser Thepen
Chugo na, Caleb telok nungi
Kenongoto Naki aser Rajesh na
aser David telok nungi Til
Bahadur Thapa aser Neikezhao
Rutsa na nem agütsü.

Team sasep nung takok
angurji Gideon Group liasü.

Iba camp nung adentsü
atema nisung teimba
ayongdenba atema sempet
angurtemji- mezüngbuba
jenjang nung Tepusuto Sophie
aser T. Ngullie nati liasü,
tanabuba aser tasembuba
jenjangji Tepudi Mekro aser
Neingusalie Yaotsu nati angu.

Iba camp nungsa taoba
mapang Naga wrestler arrshi
küm 83 Zakievicha Mosa Linyü
nem tetushi agütsü. Camp nung
adenertem rongnunga pa
tambusang liasü.

October 21, 2026: Uttar
Pradesh nung Khristan
organization kati Khristantem
leper atema sorkar li mechia
temepishiba agütsü, ajisüaka
Allahabad High Court-i
temepishibaji magizük.

High Court-i, sorkar li
meshitsü atema yimsü dak
sendakba temeden mali, ta
metetdaktsü.

October 12 nü Justice J.J.
Munir aser Justice Indrajeet
Shukla nati, Khristantem nem
yimsü temeden agüja lir, ajisüaka
Khristantem tasümang aremtsü
atema sorkar li lemzükjang ta
mepishitsü atema temedenbo
mali, ta metetdaktsü.

Tamalen-a Christian
Community Welfare Society-i
Khristantem leper amshitsü
atema sorkar li agüjang, ta
mepishia liasü saka January 7
nü Ghaziabad district
magistrate-i magizüki liasü.

Khristan organisation jagi,
Khristantem tasümang aremtsü
atema tesem peria mali, ta shia
Modi Nagar kübok Visokhar
yimdak mamshiba li- 0.342
hectare meshia liasü.

Khristan organization nungji

Tir, Vinaya Kumar Paul-i, "Iba
liji mamshir, anungji Khristantem
nem agütsütsü atema tashishiba
kecha maliasü. Iba aliji temo
mali, ajisüaka district
ketdangsertemi onok
temepishiba magizük. Anungji
onoki maneni High Court nung
kasa temepishiba agütsü, saka
High Court-ia magizük," ta
metetdaktsü.

Osangbener den jembidang
Divine Word putir aser tamalen
Catholic Bishops' Conference
of India (CBCI) nung otongdar,
Babu Joseph-i, "Christian
Community Welfare Society
indang tongti nükjidongji
mamshiba li meshitsü atema
liasü, kechiyong tang aliba leper
nung tasümang aremtsüsa
tesem mali," ta metetdaktsü.

Paisa, "Tasümang aremtsü
atema ali meshibaji tim dang,
aser iba ya Khristantemi dang
masü saka yimsü balala
amangertemia lemsatepba
tebilemtsü onük ka lir," ta ashi.

Putir Joseph-isa, leper atema
ali agüjang ta mepishi nung ibaji
linük temzüng kübok yimsü
temeden den sendakteptsübaji
tim masü, ta metetdaktsü.

UP nung Khristantemi leper atema
ali meshiba High Court-i magizük

Pastor Ángel González aser pa kinüngtsü

AO OSHI ANGAZÜKDAK:
TANÜ ANGAZÜKTSÜBA OJANG

Nakonain

(adj) nungnang ( reluctant)

* Lokti mapa nung asenoki nakonain masütsüla.

Naitep

(v) zütep (spiralling)

* Atsü nung mapuzü aika naitepa yur junga züa moutet.

Imphal, October 21, 2026
(Agencies): October 21, 2026
nü Global Traditional
Taekwondo Federation (GTTF)
ajanga Manipur Chief Minister
Yumnam Khemchand Singh nem
Grand Master 9th Dan title
agütsüogo.

Imphal nung 1st Manipur
State Poomsae Taekwondo
Championship 2026 tenzükba
sentong nung CM Khemchand
nem iba naroküm agütsü.

Khuman Lampak Indoor
Stadium nung GTTF president
Grand Master Jun Lee-i CM
Khemchand nem naroküm

agütsü aser idangji pai martial arts
skills aser reflexes sayua liasü.

"Iba championship ya South
Korea nungi Lee-i aniba telok ka
dena ayongzüker. South Korea ya
taekwondo tenzükdak lir aser iba
asayamung ajanga Manipur nung
taekwondo asayartemi
international exposure angutsü"
ta CM Khemchand-i ashi.

Poomsae championship
ajanga taekwondo ajungkettsü
aser state nung tajungba renloka
aotsü imlar ta paisa ashi.

"1980s tetenzüklen India nung
taekwondo practitioners
tongtipangtem rongnung chief

Manipur CM Khemchand nem Grand Master 9th Dan agütsü
minister Khemchand ya ka liasü.
Pai national championship aiben
nguogo aser India nung
taekwondo mezüngpur liasü" ta
Lee-i ashi.

"Nisung aikati pa ya lennir ka
ama meteta lir saka politics nung
tetsüng majemokdak pa ya
Taekwondo Champion ka liasü
aser tang-a taekwondo nisung ka
lir" ta Lee-isa metetdaktsü.

"Manipur nung saisapongtsü
sempet aketer jenti lir aser iba
championship ya taekwondo
movement tajungba akümtsü
atema tamendakdak ka lir" ta
Home and Youth Affairs and
Sports Minister Govindas
Konthoujam-ia ashi.

Iba sentong nung Huyen
Lallong Manipur Thang-Ta
Cultural Association ajanga
Manipur indang traditional
martial art Thang-Ta ia sayu.
South Korea nungi Shinhan
University kaketshirtemia shilem
ka agia liasü.

Züngsem 31-i akümba
GTTF teshimtet telok kati
October 19 nungi 24 tashi
Manipur semdanger. Parnok
rongnung Olympic medallist
asemben angur Hwang Kyung-
Seon dena lir.

NAI-A YA METETTER

LANGTSÜNGLEN :
1. Temesen, 2. Raksa, 3. Aon,
4. Aso, 6. Nile, 9. Alizüng,
10. Omen, 11. Lemta, 13. Ola,
14. Kin.

TIPLEN :

1. Tesangra, 5. Mungo, 7. Kisen,

8. Salem, 12. Semki, 14. Kilem,

15. Kensü, 16. Sangpang.

TIPLEN

1. Nüji masü - (4)

3. Techinütsüka - (6)

7. Aketa shirangba - (5)

8. Pi - (6)

9. Amena - (5)

10. Kinü - (5)

11.  Tanang masü - (5)

13. Lenmang - (6)

15. Nübo tedi - (5)

16. Tuoshi - (6)

17. Shiruru apuba temenatsü - (4)

LANGTSÜNGLEN

1. Jila tulu - (5)

2. Sarasademdang tembang - (4)

4. Tarutsü indang ashirtem - (6)

5. Alia - (5)

6. Mojing - (5)

9. Tai inyakba metet - (5)

10. Medemer chijiba - (6)

11. Tatokba / Amadok - (5)

12. Anüngdang masü - (5)

14. Jabaso masü - (4)

1 2 3 4 5

6 7

8

9

10

11 12

13 14

15

16 17

GOVERNMENT OF NAGALAND
DIRECTORATE OF HEALTH & FAMILY WELFARE

NAGALAND: KOHIMA
NO.DHFW-5/TRG/STIPEND-MISC/2019/6794 Dated, Kohima, the 21stOct. 2026.

Notification on online scholarship Scheme extension of Date line thereof.
It is hereby notified to all the students and institutions that the online submission

under common scholarship portal of Health & Family Welfare Department is hereby
extended till 31st of Oct.2026.

SD/-
(DR. KEVEDUYI THEYO)

Principal Director
Directorate of Health & Family Welfare

Nagaland: Kohima

Guwahati, October 21, 2026
(Agencies): 2026 Meaningful
Business 100 (MB100)
takokertem rongnung Assam
nungi entrepreneur Jahnabi
Phookan densema lir.

Phookan ya Lahé Looms
founder lir aser social &
environmental impact den külemi
takok angurtem indang global
programme ajanga la
züngsemogo.

Kümshia 2026 Meaningful
Business 100 (MB100) nung
entrepreneurs, corporate leaders,
sustainability advocates aser
impact investors ajiteta tetushi
agütsür. Taküm expert judges
indang panel kati nominations
900 tema nungi parnok
shimtetogo.

Iba expert judges panel nung
Gates Foundation, Google, IBM,

Saïd Business School, Seedstars
Capital aser World Economic
Forum nungi teshimtet nübotem
dena lir.

Parnoki equity, impact,
innovation, leadership aser
scalability nung ajemdaker
nisungtem shimtetogo.

"Lahé Looms nung mapa

inyakba ajanga scalable business
models aser technology ajanga
temelenshi tajung bener aruba
sayur" ta Meaningful Business
founder & CEO Tom Lytton-
Dickie-i ashi.

Phookan-i küm semer tema
tourism nung ajangshia aruogo
aser Assam o Northeast India
ajungketer. Lahé Looms ajanga
lai Assam nung handloom aser
sericulture senmang wazüka
ayutsü meranger aser tetsür
art isans asoshi tajangzük
bentsür arur.

Lahé Looms dak alia
Phookan ya Jungle Travels
India and Assam Bengal
Navigation Company co-
founder aser director lir. Laisa
2020-21 nung FICCI Ladies
Organisation (FLO) indang
national president inyakogo.

Shillong, October 21, 2026
(Agencies): Keating Road,
Kenches Trace aser Laitumkhrah
nung petrol bomb attacks
atalokba sülen East Khasi Hills
district administration-i Shillong
ajungalen security akangshiogo
aser külen police-i iba mapa
inyakertem jangjatsü atema
CCTV footage reprangdar.

Item tatalokba nung nisung
yiruba mesüra raksaba osangtem
kecha mali aser nisung shinga

pua maru lir ta Deputy
Commissioner Abhilash
Baranwal-i ashi.

"Police-i item tatalokba
bushisüngdang südar aser
kulitem bendena aibelenertem
jangjatsü atema CCTV footage
reprangdar" ta pai ashi.

Item mapa inyakertem tejak
meibanger liasü aser iba jagi
CCTV recordings ajanga parnok
maitsü jangjatsü meranger ta
Baranwal-i ashi.

Shillong nung security
akangshiogo aser night patrolling
ulushiogo. District
administration-ia police den
amalitepa tarutsü nung ibala
tatalokba malitsü atema mapa
inyakdar.

Deputy Commissioner
Baranwal-isa nübortem dang
Shillong nung tensa tajung
wazüka ayutsü aser nisung ajak
putepa alitsü mepishia
metetdaktsüogo.

Shillong nung petrol bomb lendong sülen security akangshiogo

MB100 nung Assam entrepreneur Jahnabi Phookan züngsemogo

Texas nung Circuit of the Americas racetrack nung
Formula 1 asayamung amungtsü lir aser iba
jakdang alima nung cowboy hat tulutiba ka

yangluogo. COTA-i Austin nung clothing brand
Tecovas den yaritepa Tecovas' Cattleman Cowboy
Hat ka yanglu aser iba indang tasazük ya 43 feet
wide, 47 feet long aser 17 feet tall lir. October 20,

2026 nü Guinness World Records adjudicator kati
reprangdangba sülen "World's Largest Cowboy Hat"

naroküm agütsüogo.

Oslo, Mongputeni/Oct. 21
(Agencies): Norway nung
Ukraine Tir Volodymyr
Zelenskyy den jembishinü tajung
kaogo, ta US ketdangsür kati
ashiba sülen US envoy Steve
Witkoff-i Bodhbarnü Russia Tir
Vladimir Putin den ajuruteptsü,
aser US Tir Donald Trump-ia
Ukraine-i rara tembangtsü
mapang lir ta ashir.

US ketdangsür-i ashiba agi
Oslo nung jembishinü akatsü
tasa ya Ukraine-i benok, kong
Norway aser Finland lenir aser
European aser NATO nungi
teshimtet nisungtem aden, aser
shilem agirtemi lungjemer
Russia den jembishinü akatsü
asoshi jembishinüba nung
terenlok tajung liasü.

Ukraine asoshi security
guarantees, rara tembangba
sülen rongsenketzüng sentong
aser European security
architecture densema yimjung
framework ka nung keta aliba
tongtipang onüktem awajema
jembi, ta ketdangsüri pa tenüng
temai madokdaktsüi ashi.

Witkoff-i indang-indanga
linük asem tsüngja mesüra linük
balala jembishinü akatsü atema
lenmang lapoktsü merangtsü, ta
ketdangsüri ashi.

Zelenskyy ya Washington
den tesendaktep yanglushitsü
meranga Oslo-i ao, kechiaser
Trump-i Moscow tsütsü tejak
meyipa Kyiv aser Washington

tsüngta tesendaktep mejungi
akum. Washington-i tongtipang
mitkar teyari aser itdangiterba
soita ayur, ta Kyiv-i ashishia liasü.

Zelenskyy-i Oslo senden
amenba aser aji masüdang US
Secretary of State Marco Rubio
den phone ajanga jembiba sülen
osangbener senden ka nung
jembidang, Russia-i missile
amshia amaktsüba jelia
tekumdangtsü Ukraine-i ano
ngutar, ta ashi.

"Tangbo ibaji mapa inyaktar,
aser tajung," ta pai ashi aser
Rubio tena Patriot missile
interceptors aser satellite nung
amendaka aliba Starlink system
agütsütsü indang jembi ta
shisem, koba drones ama kanga
kera senzüba oset nung
inokdang mapa inyakba anener
ta Kyiv-i ashishia liasü.

Russia indang diesel alitsü
aser sanctions tasen agientsütsü
atema tawa Trump-i
tezüngzüktep yangluba ajanga
US Congress nung party
telemsa makai item inyakyim
meyiptsütsü meranga nokdak
aser European linüktem nung
tebilemtsü aka.

Zelenskyy-i "Article 5-
mesük" security guarantees
indang jembi ta ashi, koba
NATO indang tezüngzüktep ka
lir, aser iba article nungya
tembar linük ka nung amakbaji
parnok (NATO) ajak dak
amakba ama züngshir.

Norway Ato Kilonser Jonas
Gahr Stoere-ia osangbener
senden ka nung Oslo senden
tajung liasü ta ashi aser Finland
Tir Alexander Stubb-ia yimjung
inyakyim akhi ama lenmang
dangi meyipa arur ama bilemer,
ta ashi.

Ukraine rara nung asaa
tetsükdaktsü magütsür, ta
Washington-i shiogo. Saka
Trump-i aiben Zelenskyy artsü
aser pa melentsüa shia liasü.

Mongulbarnü Trump-i
Ukraine dang rara tangatettep
kati arua tembangtsü asoshi
tezüngzüktep ka yanglutsü
ayongzüka liasü aser Moscow-
i iba rara tembangner ta ashi.
"Ukraine-i iba rara
tembangnütsüla," ta pai
osangbener dang ashi.

Rara nung Moscow jenjang
tajungba nung ali ama Trump-i
ashiba nung angatet kechiaser
pai, "Russia ya machine tulu lir
- parnok tejakleni arujen arur,
aser parnoki yamaji inyakogo.
Parnoki alinük kanga tuluka
agiogo," ta ashi.

Trump lenisüba kübok US-i
Ukraine nem indang-indanga
nok-nü agütsüba timba anenogo
saka European linüktem nem
Kyiv tenüng nung US nok-nü
alidaktsür. Ajidang masü
Europe-i makoktsüba itdangiter
aser technology parnoki
Ukraine nem agütsür.

(Maneni tapak 8 nung...)

Dubai, Mongputeni/Oct. 21
(Agencies): November ita US
midterm election agitsü lia
Donald Trump yimten tashi mait
kumdaktsütsü meranga Iran-i
asaa US den jembishinüba
atsülanger, aser ano asendenshi
amaktsü tetsübo aser
Washington dak tamang
makatetba ajanga Tehran-i rara
tembangtsü asoshi kera
tezüngzüktep yanglutsü
nungnanger, ta ketdangsür temi
ashi.

Iran ketdangsür asem aser
Iran sorkar inyakyim kanga
junga meteta alir kati ashiba agi,
ita ti tai rara tatem kati maruteti
aliba raksatsü meranga
asendenshir amaktsü US tir
renema lir ta Tehran-i angateter.

"Rara tembangtsü asoshi
America den tezüngzüktep ka
yanglutsü atema masü, saka
Israel aser US nati asendenshir
amaktsü atema Iran renema lir.
Trump nem yimtenren tsütsü
takok magütsütsü clerical
establishment temulungtetba
nung lir," ta ketdangsür kati ashi.

Jembishinü atsülangba
ajanga Iran-i US elections nung
ozüng alema mesüi kongshir," ta
Tehran analyst Saeed Leylaz-i
ashi.

February ita US aser par
tembar Israel nati Iran dak maka
tenzükba rara ajanga Trump
indang approval rating ajema
akumba nung yarir aser totzü
jenjang tali akumba ajanga
November 3 nü congressional

elections nung Republican Party
merenshitsü ta America nungeri
shisaboluba polls ajanga sayur.

Trump-i elections sülen totzü
jenjang ta shijen ashir, saka rara
tembanga Strait of Hormuz
tanaben lapoktsü sentong
tejangja magütsüteter, koba
alima nung tzüyim ajanga totzü
abenba lenmang tongtipang ka
lir aser rara tenzükdang Iran-i
shibanga lir.

Iran-i amakba aser
amokmerenba ajanga iba strait
ajanga rong senzüba kanga
ajema kumogo aser US-i
tzüyim nung tenokdangba
agütsüba aser shishilempaba
nung sanctions agütsüba ajanga
Iran indang totzü tayokdak
maka rongsenketzüng jenjang
mejungi kumer lir.

Yimtenren tsütsü Trump
ajangzüktsü ta angatetba nung
Tehran-i a tsüanem akatsü
memulunger, anungji elections
matongdang tangatettep kati
arutsü teimla kangabo mali, ta
ketdangsür temi ashir.

Israel-i a jungshiba agi
Washington-ia Iran indang
nuclear sentong ya mejembi
metoktsüner, koba yimjung
atema lir ta Iran-i ashir aser
anüolen linük temi iba ya hadir
asoshi lir ta ashir.

Tehran-i nuclear ken o jembi
metenzükdang "seven-day
plan" nung shia aliba inyaktsü
akhanger. Aser parnoki Strait
of Hormuz nung soitba
mechioker.

Khartoum, Mongputeni/
Oct. 21 (Agencies): Asüpila
sentong kati aortem densema
drones agi amakba nung nisung
300 dak tema tepsetba asoshi
Sudan army tenüng asener.

Deobar nikongdang West
Kordofan state nung tesem ana
nung amakba nung asür 150
liasü, ta Sudan War
Observatory ajanga ashir, koba
2023 küm army aser
paramilitary Rapid Support
Forces (RSF) tsüngta rara
tenzükba tsüngsü apur.

Abyei ya Sudan aser South
Sudan tsüngta mangatettep aliba
arütsü tesem ka lir, kong
Hombarnü shishilempaba tesem
ka nung drones agi amakdang
nisung 153 asü, ta region indang
information minister-i ashi.

Army temi Abyei nung
amak, kong market ya RSF
asoshi totzü supply agütsüba
tesem ka liasü, ta mitkar osang
ajanga ashir.

Iba lendong ya ajanga South
Sudan aser Sudan tsüngta tensa
tamajungba kumogo, shirnoki
külemi Abyei ya ketdang asür,
aser linük anaprongi totzü peria
aliba region ya kibur akumer
aser 2011 nungi iba ken o
benshia arur.

South Sudan-i mepelaba
lemsateptsü asoshi Sudan
indang ambassador jaok. Rara
ya arütsü alema aotsü akok ta
tetsübo lir.

Sudan dang nok-nü
shishilempa masütsü
tenokdangba kar agüja liaka
bendang linük temi army aser
RSF nem drones agütsür aser
iba rara nung parnok ya nok-
nü ama amshir.

Iba rara yagi alima nung
'humanitarian crises'
tamajungtiba adoka nisung
meyirijang aika tepseta million
14 dak tema pei ki yutsür tesem
balala nung jenshia lir.

"Linük tesem ajunga nung
tanen makai drone amshiba
ajanga tanurtem densema
civilians tem tepsetba aser
tongtipang services nung timtem
agütsüba asoshi aoksar," ta UN
odongtar Stéphane Dujarric-i
Hombarnü ashi.

Nisung million 20 yasa-tzüra
agi timtema aliba mapang ano
drones nung injang-bomb
ainoker amakba ya ataloker
aser linük anüolen Darfur aser
Greater Kordofan region tem
nung ayawara tenzüktsü ana-
meta nung lir, ta pai ashi.

Greater Kordofan nung
states asem lir aser iba ya Darfur
aser linük yimtiba Khartoum
sendaktepba tongtipang tesem
ka lir. Darfur ya RSF kübok lir
aser Khartoum ya tangbo army
ket nung lir.

Drone amshia amakba ya
Deobar nikongdang tenzük aser
ibai South Kordofan state nung
army kübok aliba Kadugli yimti

nung amaker amai lir, ta Sudan
War Observatory ajanga ashi.

North tsütsü Abyei nungi
mangyimer 200 shi mena aliba
truck ka West Kordofan nung
Al-Dabab ji atonga aruba
mapang amak, ta monitoring
group ajanga ashi.

Iba mapang nisung 145
tepset aser asüpila sentong
nung mangyimer adenshia aliba
süki ka nunga kongshia nisung
pongu asü, ta ashi. Iba mapang
nisung 150 yiru, ta ashir.

Army drones temi kasa
nikongdang West Kordofan
nung Al-Mujlad jila nung aliba
market ka nung bomb pokloktsü,
aser yangji asüba mesüra yiruba
tejangja ano memeteti lir, ta
Sudan War Observatory ajanga
ashir.

Sudan army temi iba azüdokshi
lendong agütsü ta tai tonglokja
aliba nung parnoki telangzüba
agüja mali saka parnoki RSF
züngsem lir ra bilemaka civilians
dak mamak ta ashir.

West Kordofan den arütsüa
aliba Abyei nungya Hombarnü
anüngdang 11:30 ako meta
Abyei jila nungi kilometer ter shi
pilar Amiet Market nung tenük
yoker amakba lir, ta region
indang Information Minister
Yohana Akol Ngor ajanga ashi.

Paisa iba lendong nung
asür  73 aliba nungi 153
jungogo,  ta  Mongulbarnü
osangbener dang ashi.

Sudan army indang drones agi nisung 300 dak tema tepset

US envoy Steve Witkoff-i Russia Tir Putin den ajuruteptsü

US midterms mechi Iran-i
jembishinü atsülanger

Office of the

Koridang Block Level Federation
Nagaland State Rural Livelihoods Mission

Ongpangkong - South Block
Mokokchung: Nagaland

Ref.No. BLF/OngS/Est.Corres/2025-2026
Dated, 19thOctober Ong-S, 2026

POST VACANCY FOR MANAGER No. of Post
1 (one)

Minimum Educational - B.Com/BBA with basic
Qualification knowledge in Computer

Application
Age Limit - 30 Yrs & above
Starting Salary - Rs. 12,000/- per month

Note:
1. Eligible applicants should belong to Ongpangkong (South)

Block only.
2. Eligible interest candidate should submit their application along

with resume and necessary documents on or before 31st of
Oct. 2026 to Koridang Block Level Federation Office during
office hour i.e (10:00am - 3:00 Pm)

3. Short listed candidates names will be displayed at the BFL
office and it will be shared through email/whatsapp by 4th of
Nov. 2026.

4. Application form will be available at BLF office/VLO office from
21st of Oct. 2026. The cost of the application form is fixed at
Rs. 100.

5. For more queries contact - 9615782549.

Necessary documents to be submitted:
1. Application form
2. HSLC, HSSLC, B.Com mark sheet & admit card
3. Pass certificate
4. Residential Proof from Village Council
5. Passport size photo (3 nos)
6. All the documents should be self-attested.

Sd/-
Temjentola
Chairman

Koridang BLF
Ongpangkong-south Block

"Tangari yariba nung nai meyipa
meyaritetra nü sasa na meyariteter."

B I L E M D A N G A N G

Dr.T.Ao Trophy asaya osang1buba Nagaland Open ITF Taekwon-do Championship asayaogo

Mongputeni/October 21,
2026 (Agencies): Bodhbarnü
Nagoya nung Asian Para
Games nung India nunger
asayar  Praveen Kumar-i tebur
high jump T44/64 nung gold
medal angu aser kasa asaya
nung Banti-i silver medal ngua
liasü.

Praveen-i 2.05m alemteta
gold medal angu aser Banti-i
1.92m alemteta silver nguogo.
Uzbekistan nunger asayar
Temurbek Giyazov-i (1.86m)
bronze medal angu.

Bodhbarnüsa Ayush Verma-
i tebur shot put F53 event nung
gold medal nguogo, koba pa
asoshi tanabuba medal liasü.

Dimapur, Mongputeni/
October 21 (TYO):
Mezüngbuba Nagaland Open
International Taekwon-do
Federation (ITF) Taekwon-do
Championship October 20 nü
The Vineyard, Kohima nung
asayaogo.

Taekwon-do Association of
India aser Taekwon-do
Association of Nagaland na
tawabangba kübok Kohima
Dojang-i ayongzüka iba
asayamung asayaogo, kong
Kohima, Dimapur aser
Chümoukedima nungi asayar
66-i shilem agia liasü.

Asayamung ya  Obed
Khiamniungan, Telangana State
Coach, and instructors Michael
Kevichusa, Paul Zeliang, Puluto
Chophy, Aito Sumi aser Kupto
Assumi nungeri ketdangsüa
asayaogo.

Asayamung nung takok
angurtem:

Tetsür 10th-7th  gup
(Under 7 years 20 kg) Gold

- Nitili, Silver- Lichoni Ngullie;
under 25 kg Gold - Miftahul
Zannat, Silver - Viani Zhimomi

(8-9 years 30 kg) Gold-
Vizino May

(11-13 years 45 kg) Gold -
Meribeni Shitiri, Silver - Kukule
Lashu, Bronze - Likini Kinny

(11-13 years 55 kg) Gold -
Vitsotono Clara, Silver -
Zhavikhonuo Kense

(Under 16 years 40 kg) Gold
- Abigail Hhemprai

(Under 16 years 55 kg)
Gold- Raccy Hojaisa, Silver -
Thejalenuo Sekhose

Tetsür 6th - 1st gup
(8-9 years 25 kg) Gold -

Ameli Zhimomi
(10-13 years 35 kg) Gold -

Lilavü Zhimomi
(10-13 years 55 kg) Gold -

Anani Zhimomi, Silver -Tonikali
V Christine

(16 years 35 kg) Gold - Aneri
Aileen Yhoshü

(16 years 39 kg and above)
Gold - Kagunchungliu Kamei,
Silver - Barhamdi Girisa,
Bronze- Vimezi Sakhrie

(18-34 years 40 kg and
above) Gold- Sajina Parvin

Tebur 10th - 7th gup
(Under 7 yrs 20 kg) Gold -

Josiah Moajen Imsong, Silver -
Asher Longrisen Imsong

(25-30 kg) Gold - Kupuka
Rouvin Swu, Silver- Nipuvi K
Kiba

(30 kg) Gold- Pulokivi Sema
(8-9 years 25-30 kg) Gold -

Lhuzier Lucas Peseyie, Silver -
Vikupha Muru, Bronze -
Ghokivi & Konpa Wangyong

(10-13 years 30 kg) Gold -
Hanok Singh, Silver -Sheikha
Sheikh

(10-13 years 30-35 kg) Gold
- Thejavikho Kense, Silver -
Ithito Achumi

(10-13 years 35-40 kg) Gold
- Jubahit Alom Ali

10-13 years 46 kg and
above) Gold - Tonoka Yeptho,
Silver - Thejasetuo Mepfhuo,
Bronze -Atoka Yeptho

(10-13 years 46 kg and
above) Gold - Ikabo Kitz, Silver
- Hinoto Awomi, Bronze - Nur
Mahammad Ali

Tebur 6th - 1st  gup
(9-10 years 25 kg) Gold -

Atunato Victor Kinny
(9-10 years 39-43 kg) Gold-

Hriizhio Aruo, Silver - Nikumto
K Chishi

(Under 13 yrs 25-30 kg) Gold
- Amba Jamir, Silver -
Paulamchi Newme, Bronze -
Reyan Khan

(Under 13 years 35-40 kg)
Gold - Shihrazhio Aruo, Silver -
Ringjoy Nunisa

(Under 13 years 40-45 kg)
Gold - Jayden Jigdungsa, Silver
- Pekupu Swu, Bronze - Gaiding
Kamei

(Under 13 years 45-50 kg)
Gold - Along Longchari, Silver
- Sumit Nath, Bronze -
Longchenti Longchar &
Nighapu V Aye

(Under 13 years 50 kg and
above) Gold - Nizuto S Kakheto,
Silver - Imnatoshi Longchar

(Under 15 years 50 kg) Gold
- Solo Khing

(Under 15 years 56-61 kg)
Gold - Paugayibe Disuang, Silver
- Alex Basumatary, Bronze -
Zauzien Joshua Panmei

(Under 17 years 45 kg) Gold
- Akoli Bama K Sangma

(Under 17 years 63 kg) Gold
- S Hike Zhimomi, Silver - Apiji
Xuivi Zhimomi

(18-34 years 51 kg) Gold -
Kivishe P Swu

(18-34 years 75 kg) Gold-
Ahuto Chophi

Asayamung nung Warrior
Dojang Taekwondo Club
Dimapur overall group
champion liasü. Parnoki ajak
senteper gold medal 18 angu.
Tanabuba jenjang nung Kohima
Dojang (gold medal 15) aser
tasembuba jenjang nung
Warrior Cry Taekwondo Club
(gold medal tenet) liasü.

Ayush-i pongubenbuba
merangdangba mapang 8.16m
merepteta gold nguogo.

Tetsür tarep compound
archery asaya nung India tsür
Sheetal Devi aser Payal Nag
nati silver medal nguogo. Tenati
final nung China tsür Xu
Xueqing aser Zhao Jing na 141-
150 agi mekoki liasü.

Kasa mapang nung para
powerlifter Kasthuri Rajamani-
i, tetsür 67kg category nung
tatembangbuba merangdangba
mapang 108kg ajungketteta
silver medal nguogo.

Tamil Nadu tsürla yagi
tasembenbuba merangdangba
mapang 108kg ajungketteta

Kim Hyeonghui ajateter
tanabuba jenjangi atu. Kim-i
tatembangbuba merangdangba
mapang 107kg dang
ajungketteta bronze medal
angu.

Tebur shot put F46 asayabo
India nungeri dang ajak kokogo.
Bodhbarnü Nagoya nung iba
asaya nung Sachin Sarjerao
Khilari-i gold medal ngua liasü.
Pai 15.87m merepteta taoba
mapang Games record 15.67m
aliba ajatetogo.

Kasa asaya nung India
nungersa Mohd. Yasser-i
(15.06m) silver aser Parveen-i
(14.94m) bronze medal ngua
liasü.

Mokokchung, Mongputeni/
October 21 (TYO) : Renpu
Lu Sports Complex Ungma
Mokokchung nung
Dr.T.AoTrophy  October 13 nü
tenzükba October 20 nü Group
Stage asaya dagi aser October
21 nü anisüngzük agir kelen ano

October 22 nü nungi
asayayonga aotsü

October 22 asayatsüpur
yamai alitsü:

8:00 am - Longleng vs Tseminyu
10:30 am - Shamator vs Kohima
4:00 pm -Noklak vs Kohima
6:30 pm - Zunheboto vs Kohima

Mongputeni/October 21,
2026 (Agencies): Paris St-
Germain winger Khvicha
Kvaratskhelia Mongolbarnü
Champions League nung
Barcelona 4-2 agi akokba asaya
nung temekok nung anterior
cruciate ligament (ACL) yiruba
sülen surgery agitsüsa kümogo.

Asaya nung Xavi Espart den
ball raktepba mapang
Kvaratskhelia yiru aser tetsüng
tachichilen agi majemdaktet
akümba sülen minute 59buba
nung melena liasü.

PSG-i pa kodang tashi ka
nungi asaya tenzüktettsü, iba
indang osang tejangja magütsü.

2025 küm January ita Napoli
nungi PSG nung oa adenba
sülen club-i Champions League
ana atonga akokba nung arishi

küm 25 tain asayar yagi teyari
agütsüogo.

Georgia nunger international
asayar ya tang asaya aliba
season nung PSG nungi 11 ben
asayar liasü.

Club-isa, Ousmane
Dembele aser Marquinhos nata
hopta ishika masayatettsü ta
metetdaktsüogo. Dembele
tetsüng tabelen tebi yirur tugu
aser Marquinhos-a tetsüng
tachichilen tebi yirua liasü.

Parc des Princes nung asaya
atemtsü minute 10 anunga lia
PSG aser Barca na goal 2-2
liasü, ajisüaka asaya atemtsü lia
PSG puri ano goal ana idakja
parnoki asaya kokogo. Asaya
asem asayaba ajaka akokba
sülen parnok tang temaba
jenjang nung lir.

PSG nungi asayar Kvaratskhelia ACL surgery agitsü

Para Asiad: Praveen, Banti, Verma, Devi,
Payal aser Kasthuri nungeri takok nguogo

Prioritised Ukraine
Requirements List (PURL)
kübok nok-nü timba maneni
agütsütar, saka Ukraine-i tang
tesüsa Patriot interceptors
meshiba US Defense Secretary
Pete Hegseth-i memela, ta
osang ka ajanga ashi.

Ukraine asoshi European
linük temi aliba interceptors
'consignment' ka ano magütsü
alitsü, saka US policy
memelenshi, ta Rubio-i
Mongulbarnü shia liasü.

"Oa Ukraine nem timtem
agütsütsü atema yimten tsütsü
nungi totuyuba kecha agüja
mali," ta pai India semdangba
mapang ashi.

US envoy Steve Witkoff-i Russia Tir Putin...
BENDANGLI OSANG : Tapak 7 nungi...

Hegseth-i osangbener dang
Ukraine tsütsü US policy
memelenshi aser US-a iba
hadir bendena ayutsü
nüngdaker, ta ashi.

Ukraine-i Stralink amshitsü
tashi Washington-i magien,
koba Elon Musk indang
SpaceX meyong lir, aser
tebilemtsü ya corporate tsütsü
Kyiv-i mapa shidak inyakba
nung keta lir, ta pai ashi.

Starshield ya Starlink
indang military-grade version
communications system lir aser
iba ya US sorkari azüoker aser
aji amshitsü aser azüoktsü
Trump dak keta lir, ta Musk-i
shia lir.

